
Ղեկավարվելով <Պետական կառավարչական հիմնարկների մասին> Հայաստանի Հանրապետության օրենքի 4-րդ հոդվածի, <Տեղական ինքնակառավարման մասին> Հայաստանի Հանրապետության օրենքի 50-րդ հոդվածի և Հայաստանի Հանրապետության քաղաքացիական օրենսգրքի 594-րդ հոդվածի պահանջներով` Հայաստանի Հանրապետության կառավարությունը որոշում է.
1. Համաշխարհային Բանկի և Հայաստանի Հանրապետության միջև կնքված  N 3891-AM վարկային պայմանագրի շրջանակներում պետական հատվածի արդիականացման ծրագրի (ՊՀԱԾ) նպատակների համար ձեռք բերված գույքից`

1) համաձայն 1-ին հավելվածի ամրացնել Հայաստանի Հանրապետության տարածքային կառավարման նախարարությանը.

2) համաձայն 2-րդ հավելվածի նվիրել համայնքներին:

2. ՀՀ փոխվարչապետ, տարածքային կառավարման նախարարին` սույն որոշումն ուժի մեջ մտնելուց հետո.
1) մեկամսյա ժամկետում ապահովել սույն որոշման 1-ին կետով ամրացվող գույքի ՀՀ օրենսդրությամբ սահմանված կարգով հաշվառումը.
2) երկամսյա ժամկետում ապահովել սույն որոշման 2-րդ հավելվածում նշված համայնքների հետ նվիրատվության պայմանագրերի կնքումը:
ՀՀ տարածքային կառավարման նախարարի առաջին տեղակալ 
Վաչե Տերտերյան

	Իրավական ակտի հիմնավորումը

	1.
	Անհրաժեշտությունը- Համաշխարհային Բանկի և Հայաստանի Հանրապետության միջև կնքված  N 3891-AM վարկային պայմանագրի շրջանակներում պետական հատվածի արդիականացման ծրագրի (ՊՀԱԾ) նպատակների համար ձեռք է բերվել գույք` միջհամայնքային միավորումներին տրամադրելու նպատակով: Միջհամայնքային միավորումների ձևավորման գործընթացը հետաձգվել է, իսկ գործող միջհամայնքային միությունները հիմնականում ապահովված են նման սարքավորումներով և այդ պատճառով խնդրո առարկա գույքը ամբողջությամբ չի բաշխվել: Նախագծում նշված մարմինների գործունեության արդյունավետությունը բարձրացնելու և անհրաժեշտ տեխնիկական միջոցներով ապահովելու նպատակով է պայմանավորված  ՀՀ կառավարության որոշման նախագծի մշակումը:


	2.
	Ընթացիկ իրավիճակը և խնդիրները- Նախագծում նշված մարմինները կարիք ունեն տեխնիկական միջոցներով համալրման, խնդիրը` նախագծում նշված մարմինների տեխնիկական հագեցվածության աստիճանի բարձրացումն է:


	3.
	Տվյալ բնագավառում իրականացվող քաղաքականություն- ՀՀ մարմիններին անհրաժեշտ տեխնիկական միջոցներով ապահովում
:

	4.
	Կարգավորման նպատակը  և բնույթը- Նպատակ է հետապնդում Նախագծում նշված մարմիններին ապահովել անհրաժեշտ տեխնիկական միջոցներով:


	5.
	Նախագծի մշակման գործընթացում ներգրավված ինստիտուտները և անձինք- Նախագծի մշակմանը այլ ինստիտուտներ և անձինք չեն մասնակցել:


	6.
	Ակնկալվող արդյունքը- Տեխնիկական միջոցներով ապահովում, համալրում, գործունեության առավել արդյունավետ կազմակերպում:



	նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք


	1.
	Այլ իրավական ակտերում փոփոխությունների և/ կամ լրացումների անհրաժեշտություն չկա:


	2.
	Միջազգային պայմանագրերով ստանձնած պարտավորությունների հետ համապատասխանությունը- ստանձնած պարտավորություններ չկան



	Տեղեկանք հասարակության մասնակցության մասին

	1.
	հասարակությանը նախագծի մասին իրազեկումը- նախագծի քննարկմանը հասարակութունը չի ներգրավվել, քանզի այն լայն հասարակական շահերի խնդիրներ չի շոշափում



